
La tschontscha dil glatscher

Glatscher gnivaus en l'aulta pezza
e schi maneivel dil sulegl,
in' olma has che maina stezza
cun glisch d'aurora beinmarvegl.
Mo cor de glatsch has in schi dir
sco crap granit en grep entir —
profund ramura in multer —
la tschontscha audas dil glatscher.

In cauld sulegl en tia fatscha
strusch tia pial po luentar
ed en tschalers de freida glatscha
negina glisch po penetrar.
E tgei immensa dimensiun
ha '1 tgierp ded au' en provisiun,
ramur profund' ord il multer
ei bein la tschontscha dil glatscher.

In cuntener de tschiens fontaunas
de freid unviern e caulda stad,
larmins banduna stgiras taunas,
serimnan en pli grond tschallat.
Sco in fladar migeivels tuns
profund cantinan sco canzuns.
La vuseh ord bucca d'in tschaler
ei vet' e tschontscha dil glatscher.

Luis Candinas (1973)

